
ᓄᓇᕗᒻᒥ ᑕᕐᕆᔮᑦᓴᓕᐅᖅᑏᑦ ᐃᑲᔪᖅᑕᐅᒍᓐᓇᓂᐊᖅᑐᑦ ᐱᓕᕆᐊᖏᓐᓄᑦ 
 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 24, 2006) - ᑲᑎᓕᒫᖅᑐᒋᑦ ᒐᕙᒪᒃᑯᓐᓂᒃ ᑮᓇᐅᔭᖃᖅᑎᑕᐅᓂᐊᖅᑐᑦ 16 
ᑕᕆᔭᓕᐅᕐᓂᕐᒧᑦ, ᑕᓚᕖᓴᒃᑰᖅᑐᑦᓴᓕᐅᕐᓂᕐᒧᑦ ᐊᒻᒪᓗ ᓄᑖᓂᒃ ᐱᕙᓪᓕᐊᔪᓕᕆᔾᔪᑎᓕᐅᕐᓂᕐᒧᑦ ᐱᓕᕆᐊᑦ ᓄᓇᕗᒻᒥ 
ᐅᖃᐅᓯᐅᓯᒪᔪᑦ ᒥᓂᔅᑕᖓᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐅᓛᔪᒃ ᐊᑭᓱᒃ ᐊᒻᒪᓗ ᐄᕙ ᐋᕆᐊᒃ, 
ᐃᒃᓯᕙᐅᑕᖅ, ᓄᓇᕗᑦ ᑕᕐᕆᔭᓕᕆᔨᒃᑯᖏᓐᓄᑦ. 
 

“ᒪᑭᑕᑦᓯᐊᕐᓗᓂ ᑕᕐᕆᔭᐅᓕᕆᓂᕐᒧᑦ ᓴᖅᑭᔮᖅᑐᑦ ᓴᙱᓕᖅᐹᓪᓕᖅᑎᑦᓯᒍᑎᐅᔪᓐᓇᖅᑐᖅ ᐃᓄᐃᑦ ᐃᓕᖅᑯᓯᖏᓐᓂᒃ 
ᐊᒻᒪᓗ ᐅᖃᐅᓯᖏᓐᓂᒃ ᐊᒻᒪᓗ ᐱᕚᓪᓕᖅᑎᑦᓯᒍᑎᐅᓗᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᓄᓇᓕᑦᑎᓐᓂ,” ᐅᖃᖅᓯᒪᔪᖅ 
ᐊᑭᓱᒃ. “ᖁᕕᐊᑦᑐᖓ ᐊᒥᓱᑦ ᓄᓇᕗᒻᒥᐅᑦ ᐃᓚᐅᖃᑕᐅᕙᓪᓕᐊᒻᒪᑕ ᑕᒪᑐᒧᖓ ᐊᒻᒪᓗ ᒪᒃᑯᑦᑐᕗᑦ 
ᐃᓚᐅᖃᑕᐅᕙᓪᓕᐊᓪᓚᕆᓐᓂᖏᓐᓄᑦ ᑕᕐᕆᔮᑦᓴᓕᕆᓂᕐᒧᑦ.” 
 

ᐱᓕᕆᐊᑦ ᑮᓇᐅᔭᖃᖅᑎᑕᐅᓂᐊᖅᑐᑦ ᐃᓚᒋᓕᐅᔾᔨᓯᒪᔪᖅ: ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᓂᖅ ᑕᕐᕆᔮᑦᓴᓕᐅᕐᓂᕐᒧᑦ, 
ᓴᓇᓂᕐᒧᑦ ᓴᖅᑭᔮᖅᑎᑦᓯᓂᕐᒧᑦ ᑕᕐᕆᔭᕐᒥᒃ ᕿᓪᓕᖅᑐᒥᒃ, ᐃᑭᐊᖅᑭᕕᒃᑯᑦ ᑕᑯᓐᓇᒐᒃᓴᓕᐅᕐᓂᕐᒧᑦ, ᐱᓕᒻᒪᑦᓴᐃᓂᕐᒧᑦ 
ᑎᑎᕋᕆᐅᖅᓴᓂᕐᒧᑦ ᑕᑯᓐᓇᕋᑦᓴᓕᐊᓂᒃ, ᐊᔾᔨᓕᐅᕈᑎᓕᕆᓂᕐᒧᑦ, ᐊᔾᔨᓕᐅᕆᓂᕐᒧᑦ, ᐊᒻᒪᓗ ᓇᑲᑎᕆᓂᕐᒧᑦ, ᐊᒻᒪᓗ 
ᑕᐅᖅᓰᖃᑎᖃᕐᓗᑎᒃ ᐊᐅᓪᓚᖅᑐᖃᕐᓗᓂ ᑰᐸᓐᕼᐊᐃᒐᓐ, ᑕᓐᒫᒃᒧᑦ. 
 

“ᖁᕕᐊᑦᑐᖓ ᑕᑯᓪᓗᒍ ᑕᕐᕆᔮᑦᓴᓕᐅᖃᑦᑕᓂᕐᒧᑦ ᐱᓕᕆᔨᐅᕙᑦᑐᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓴᖅᑮᒍᓐᓇᖅᓯᒪᒻᒪᑕ 
ᑲᑐᔾᔨᖃᑎᒌᑦᓯᐊᕐᓂᕐᒥᒃ. ᓱᓕᔪᖅᓴᖅᑐᖓ ᐱᔭᕇᕈᓐᓇᖅᓯᓂᐊᖅᑕᕗᑦ ᐊᕐᕌᒎᓂᐊᖅᑐᒥ ᓴᖅᑭᓚᕿᓂᐊᕐᖓᑕ 
ᐱᓕᕆᖃᑎᒌᑦᓯᐊᖅᓯᒪᓂᖏᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᐊᔾᔩᑦ ᐊᒻᒪᓗ ᓄᓇᕗᑦ 
ᑕᕐᕆᔮᑦᓴᓕᕆᔨᒃᑯᑦ,” ᐅᖃᖅᓯᒪᔪᖅ ᐋᕆᐊᒃ. 
 

ᑕᕆᔭᓕᐅᖃᑦᑕᓂᕐᒧᑦ ᐱᓕᕆᐊᑦ ᐃᑲᔪᖅᑕᐅᒍᓐᓇᖅᑐᑦ ᑕᓪᓕᒪᐅᓕᖓᔪᓂ ᐊᔾᔨᒌᖏᑦᑐᓂ: ᐃᑲᔪᖅᑕᐅᒍᓐᓇᖅᑐᑦ 
ᐃᖅᑲᓇᐃᔭᖅᑎᑖᕐᓂᖏᓐᓄᑦ ᐊᑭᓕᖅᓱᕆᐊᓕᓐᓂᒃ, ᓴᓇᕙᓪᓕᐊᓂᕐᒧᑦ ᐊᑐᖅᑐᐊᖅᑎᑕᐅᒍᓐᓇᖅᑐᑦ, 
ᓂᐅᕐᕈᑎᖃᕋᓱᐊᕐᓂᕐᒧᑦ ᐃᑲᔪᖅᑕᐅᒍᓐᓇᖅᑐᑦ, ᐃᓕᓐᓂᐊᒃᑲᓐᓂᕐᓂᖏᓐᓄᑦ ᐃᑲᔪᖅᑕᐅᒍᓐᓇᖅᑐᑦ, ᐊᒻᒪᓗ 
ᑕᕐᕆᔮᑦᓴᓕᕆᓂᕐᒧᑦ ᐱᕙᓪᓕᐊᑎᑕᐅᒍᓐᓇᖅᑐᑦ ᐊᒻᒪᓗ ᐱᓗᒻᒪᑦᓴᔭᐅᒍᓐᓇᖅᑐᑎᒃ. 
 

“ᖁᔭᓐᓇᒦᕈᒪᔭᒃᑲ ᓄᓇᕗᑦ ᒐᕙᒪᒃᑯᖏᑦ, ᓄᓇᕗᒻᒥ ᑕᕐᕆᔭᓕᕆᔨᒃᑯᑦ ᐊᒻᒪᓗ ᐊᔾᔩᑦ ᐃᑲᔪᖅᓯᒪᓂᖏᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑕᕐᕆᔮᑦᓴᓕᕆᓂᕐᒧᑦ ᓴᖅᑭᐅᒪᔪᓂᒃ. ᑕᐅᖅᓰᔩᑦ ᖁᕕᐊᑦᑐᑦ ᑕᕆᔮᑦᓴᓕᐅᕐᓂᕐᒧᑦ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑦᓯᖃᑦᑕᕈᓐᓇᕐᖓᑕ ᐃᓄᓐᓄᑦ ᒪᒃᑯᑦᑐᓄᑦ. ᒪᒃᑯᑦᑐᐃᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᓄᑖᖑᐃᓐᓇᐸᑦᑐᑦ ᐊᒻᒪᓗ 
ᖁᕕᐊᓇᖅᑐᒻᒪᕆᐅᕙᑦᑐᑎᒃ, ᐊᑐᓂᑦ ᐊᔾᔨᒌᖏᓐᓂᖃᐅᖅᐸᑦᑐᑎᒃ,” ᐅᖃᖅᓯᒪᔪᖅ ᔫᓖᓐ ᐋᕆᐊᒃ ᑕᐅᖅᓰᔨᒃᑯᓐᓃᖔᖅᑐᓂ. 
 

ᐃᒻᒥᒃᑰᖅᓯᒪᔪᑦ ᕿᒥᕐᕈᐃᔩᑦ ᑲᑎᒪᔨᕋᓛᑦ ᖃᐅᔨᓴᐃᓚᐅᖅᑐᑦ ᑐᒃᓯᕋᐅᑎᓂᒃ ᐊᒻᒪᓗ ᐊᑐᓕᖁᔨᔾᔪᑎᓕᐅᖅᑐᑎᒃ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐊᒻᒪᓗ ᓄᓇᕗᑦ ᑕᕐᕆᔮᑦᓴᓕᕆᔨᒃᑯᖏᓐᓄᑦ. ᑐᒃᓯᕋᐅᑎᓂᒃ 
ᑐᓂᔭᐅᓯᒪᓚᐅᖅᑐᑦ ᓄᓇᕗᓗᑦᑖᒦᖔᖅᑐᓂᒃ. 
 

ᑐᓂᔭᐅᔪᑦ ᑮᓇᐅᔭᓂᒃ: ᐊᔾᔩᑦ ᓄᓇᕗᑦ Media Association, Drumsong Communications Inc., ᐃᒡᓗᓕᒃ ᐃᓱᒪ, 
ᐃᓄᐃᑦ ᑕᑯᓐᓇᕋᑦᓴᓕᕆᔨᒃᑯᖏᑦ, Inuit Communications Systems Ltd., ᓄᓇᓕᖓᑦ ᖁᕐᓗᖅᑑᖅ, Piksuk Media, 
ᑕᐅᖅᓰᔩᑦ Artist Collaboration ᐊᒻᒪᓗ ᐱᖓᓱᑦ ᐃᒻᒥᒃᑰᖓᔪᑦ ᑕᕐᕆᔭᓕᐅᖅᑏᑦ: ᒪᐃᓇ ᐃᓱᓪᓗᑕᖅ, ᔨ. ᐃᐅᕋᓐ 
ᒪᑭᓐᑎ, ᐊᒻᒪᓗ ᐱᐊᑦ ᒪᑭᓐᑎ, ᐃᖃᓗᒻᒥᐅᑕᓕᒫᑦ. 
 

ᐱᓕᕆᕕᖓᑦ ᐊᐅᓚᑦᓯᕙᑦᑐᑦ ᑕᕐᕆᔮᑦᓴᓕᕆᓂᕐᒧᑦ, ᑕᓚᕖᓴᒃᑰᖅᑐᑦᓴᓕᕆᓂᕐᒧᑦ ᐊᒻᒪᓗ ᓄᑖᓂᒃ 
ᐱᕙᓪᓕᐊᔪᓕᕆᔾᔪᑎᓕᐅᕐᓂᕐᒧᑦ ᑲᑐᔾᔨᖃᑎᖃᖅᑐᑎᒃ ᓄᓇᕗᑦ ᑕᕐᕆᔮᓴᓕᕆᔨᒃᑯᖏᓐᓂᒃ. ᑎᑎᕋᖅᓯᒪᔪᑦ ᐱᓕᕆᐊᑦ 
ᑮᓇᐅᔭᖃᖅᑎᑕᐅᓂᐊᖅᑐᑦ 2006-2007-ᒥ ᐊᑐᐃᓐᓇᐅᔪᑦ ᑐᒃᓯᕋᖅᑕᐅᓗᑎᒃ. 

ᑐᒃᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᐄᕙ ᒪᐃᑯ, ᐊᐅᓚᑦᓯᔨ, ᑐᓴᕋᑦᓴᓕᕆᓂᕐᒧᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  

 (867) 975-7808  (867) 975-7870   emichael@gov.nu.ca ᐊᑭᖃᙱᑦᑐᖅ: 1-888-975-5999 
ᖃᕆᓴᐅᔭᒃᑯᑦ ᑐᑭᓯᒋᐊᕐᕕᕗᑦ: www.edt.gov.nu.ca  

